
196 hitz

Sexu eskubideak 

Xabier Etxaniz Rojo

Ilunbe aisialdirako gune bat da Anoetako futbol zelaitik gertu dagoena. Bertan gazte asko biltzen da astebururo parranda egiteko, hango tabernek berandu ixten baitituzte ateak. Bere inguruetan ez dago etxebizitzarik eta, ondorioz, donostiarrok lasai-lasai joan gaitezke gune horretara mozkortzera, inori enbarazurik egin gabe. Osasun arazoa ez dugu konponduko baina behintzat gustura egingo dugu lo eta hiria txukunago esnatuko da. 

Baina tira, ez dut moralina merkerik egin nahi azken batean, denok egiten ditugu gure parrandatxoak- eta gainera, Ilunberi buruz baino bere inguruetan izandako gertaera tamalgarri bati buruz hitz egin nahi nuke. Izan ere, joan den asteburuan neska gazte bat bortxatu zuten bertan.Kontsumorako gai bilakatu dugu sexua. Sexua ez da jada bi lagunen arteko kontua eta logelatik atera da. Sexua edonon dago. Sexuak saltzen du. Sexua erosten da. Eta kontsumoaren gizartean bizi garenez, eskubideren bat badaukagu, hori kontsumitzeko eskubidea da. Zoritxarrez, gizon batzuek indarrez hartzen dute ahoz ukatzen zaiena.Okerrena da maiz gogoan al dituzue Baionako alkatearen adierazpenak?bortxatutakoari leporatzen zaiola errua. «Kontuz nola janzten zaren! Kontuz nola egiten duzun dantza!». Eta horrela emakumeari aukerarik gabe uzten zaio: sexua nahi badu, puta bat da. Nahi ez badu, puta bat da, gizonaren eskubidea ukatzen duelako.Batzuentzat, emakumea beti puta.
